                                          ԱՄՓՈՓԱԹԵՐԹ  
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	        1.   ՀՀ ֆինանսների նախարարություն 
	22․06․2026թ․

	
	N  01/11-1/16151-2026

	
Առաջարկություններ և դիտողություններ չկան

	        2.  ՀՀ կադաստրի կոմիտե
	17․06․2026թ․

	
	N   ՍԹ/12498-2026

	
«Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի հավելվածի ցանկի «Գույքի գնահատման ամսաթիվը» բաժնում գույքի գնահատման ամսաթիվը նշված է 2026 թվականի հունիսի 5-ը: Մինչդեռ Կադաստրի կոմիտեի կողմից ներդրված առցանց գործող էլեկտրոնային տեղեկատվական համակարգի՝ Հաշվառման ծրագրի տվյալների համաձայն, որտեղ մուտքագրվել են Նախագծի հավելվածով ներկայացված անշարժ գույքի գնահատման հաշվետվության վերաբերյալ տվյալները (նույնականացման անհատական ծածկագիր՝ 2026ALEFRWWU), նշված գույքի գնահատման ամսաթիվը 2026 թվականի մայիսի 25-ն է։ Ուստի առաջարկում ենք Նախագծի հավելվածի «Գույքի գնահատման ամսաթիվը» բաժնում «05․06․2026» թվերը փոխարինել «25.05.2026» թվերով:

	Ընդունվել է,  Նախագծի հավելվածի «Գույքի գնահատման ամսաթիվը» բաժնում «05․06․2026» թվերը փոխարինել են «25.05.2026» թվերով:

	3.  ՀՀ  Լոռու  մարզպետի աշխատակազմ
	         12․06․2026թ․

	
	N  01/111.3/05068-2026

	      
    «Պետական գույքն օտարելու մասին» ՀՀ կառավարության որոշման նախագիծը (այսուհետ՝ Նախագիծ) ուսումնասիրվել և քննարկվել է ՀՀ Լոռու մարզպետի աշխատակազմի համապատասխան ստորաբաժանումում:
          Տրամադրված փաթեթի ուսումնասիրությունից պարզվել է, որ ըստ ճարտարապետահատակագծային առաջադրանքի տարածքում նախատեսվում է կառուցել Ապարտ հյուրանոց և գույքը նախատեսվում է օտարել Ապարտ հյուրանոցի կառուցման նպատակով: Գտնում ենք, որ գույքը բացառապես տվյալ էսքիզային նախագծով և ճարտարապետահատակագծային առաջադրանքին համապատասխան Ապարտ հյուրանոցի կառուցման համար օտարումը խիստ կսահմանափակի պոտենցիալ գնորդների քանակը:
         Ուսումնասիրությունից պարզվել է նաև, որ Ապարտ հյուրանոցի կառուցման էսքիզային նախագծում հաշվի չի առնված տարածքի իրադրությունը և ռելիեֆի առանձնահատկությունները:
Գույքի գնահատման փաստաթղթերի ուսումնասիրությունից պարզվել է, որ գույքի շուկայական արժեքը կազմում է 198 800 000 ՀՀ դրամ, իսկ առանց ճարտարապետահատակագծային առաջադրանքի (ՃՀԱ) հաշվարկման 118 900 000 ՀՀ դրամ: Վերը նշվածից պարզ է դառնում ՃՀԱ-ի փաստաթղթերի հաշվարկման գումարը գնահատվել է 79 900 000 ՀՀ դրամ, որը ինչպես նշել եմ սահմանափակում է գույքի օգտագործման հնարավորությունները, ավելացնում է գնորդի համար գույքի ձեռքբերման գինը առանց դրա անհրաժեշտության հիմնավորման, այն դեպքում երբ համայնքի կողմից ՃՀԱ-ն տրամադրվել է անվճար:
Նախագծով սահմանված է նաև, որ Գնորդը պարտավոր է վճարել «Պրոսպեկտ24» ՓԲԸ-ի կողմից Կոմիտեի պատվերով կազմված Գույքի օտարման բնութագրող ներդրումային փաթեթի կազմման ծառայությունների վճարը (ներառյալ՝ ավելացված արժեքի հարկը)՝ որը համաձայն նախագծի հավելվածի կազմում է 2 982 000 ՀՀ դրամ, ինչը ևս ավելացնում է գույքը ձեռքբերողի կողմից վճարվելիք վերջնական գինը և ստացվում է, որ գնորդը պարտավոր է գույքի ձեռքբերման համար վճարել գույքի իրական շուկայական արժեքից 82 882 000 ՀՀ դրամ ավելի, որը էլ ավելի է իջեցնում գույքի օտարման և տվյալ տարածքում նոր ներդրումների հնարավորությունը:
Հաշվի առնելով վերը նշվածը, առաջարկում եմ գույքի օտարման գինը սահմանել գնահատված շուկայական արժեքի չափով՝ 118 900 000 ՀՀ դրամ, առանց լրացուցիչ գումարների ներառման:
	
Ընդունվել է մասնակի, 

Նախագծով Գույքը նախատեսվում է ներկայացնել օտարման էլեկտրոնային աճուրդով, հնարավոր գնորդների նկատմամբ որևէ ներդրումային պարտավորության կատարման դրույթ նախատեսված չէ, իսկ «Պրոսպեկտ24» փակ բաժնետիրական ընկերության կողմից Կոմիտեի պատվերով կազմված Գույքի օտարման բնութագրող ներդրումային փաթեթը ունի խորհրդատվական և տեղեկատվական բնույթ։

















Նախագիծը խմբագրվել է, սահմանել է, որ «Պրոսպեկտ24» փակ բաժնետիրական ընկերության կողմից Կոմիտեի պատվերով կազմված Գույքի օտարման բնութագրող ներդրումային փաթեթի կազմման ծառայությունների վճարը ենթակա է վճարման Կոմիտեի միջոցների հաշվին։

	4.  ՀՀ առողջապահության նախարարություն
	

	
	

	
ՀՀ տարածքային կառավարման և ենթակառուցվածքների նախարարության  09․06․2026թ․ թիվ   ԴԽ//21938-2026 ելից գրությամբ Նախագիծը ներկայացված է եղել կարծիքի նաև  ՀՀ առողջապահության նախարարությանը, սակայն ՀՀ կառավարության 25.02.2021թ․ «Կառավարության աշխատակարգը հաստատելու մասին»  N 252-Լ որոշմամբ հաստատված հավելվածի (այսուհետ՝ Հավելված) 16-րդ կետով սահմանված ժամկետում ՀՀ   առողջապահության նախարարության կողմից Նախագծի վերաբերյալ կարծիք չի ներկայացվել։
Հիմք ընդունելով Հավելվածի 18-րդ կետի պահանջը՝  կարծիքը համարվում է դրական և նախագիծն առանց դրա ներկայացվում է վարչապետի աշխատակազմ՝ դրա մասին նշելով ամփոփաթերթում:




